
TOSHKENT-2017

O‘zbekiston Respublikasi Vazirlar Mahkamasining

qarori

Umumiy o‘rta va o‘rta maxsus, kasb-hunar ta’limining davlat ta’lim standartlarini tasdiqlash to‘g‘risida

«Ta’lim to‘g‘risida»gi va «Kadrlar tayyorlash milliy dasturi to‘g‘risida»gi O‘zbekiston Respublikasi qonunlariga muvofiq, umumta’lim fanlarini o‘qitishning uzluksizligi va izchilligini ta’minlash, zamonaviy metodologiyasini yaratish, umumiy o‘rta va o‘rta maxsus, kasb-hunar ta’limi davlat ta’lim standartlarini kompetensiyaviy yondashuv asosida takomillashtirish, o‘quv-metodik majmualarning yangi avlodini ishlab chiqish va amaliyotga joriy etishni tashkil etish maqsadida Vazirlar Mahkamasi qaror qiladi: 

1. Quyidagilar:

Umumiy o‘rta ta’limning davlat ta’lim standarti 1-ilovaga muvofiq;

O‘rta maxsus, kasb-hunar ta’limining davlat ta’lim standarti 2-ilovaga muvofiq;

Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablari 3-ilovaga muvofiq;

Akademik litsey va kasb-hunar kolleji diplomlarining davlat namunalari 4-ilovaga muvofiq;

Umumiy o‘rta va o‘rta maxsus, kasb-hunar ta’limi muassasalari uchun umumta’lim fanlaridan o‘quv-metodik majmualarning yangi avlodini ishlab chiqishga qo‘yiladigan umumiy talablar 5-ilovaga muvofiq tasdiqlansin. 

2. Belgilab qo‘yilsinki:

umumiy o‘rta va o‘rta maxsus, kasb-hunar ta’limining davlat ta’lim standartlari 2017-2018 o‘quv yilidan boshlab bosqichma-bosqich amaliyotga joriy etiladi;

umumta’lim maktablarining boshlang‘ich sinflari uchun filologiya fanlari va aniq fanlar bo‘yicha mashq daftarlarini nashr etish hamda yetkazib berish O‘zbekiston Respublikasi Prezidentining «O‘zbekiston Respublikasi Moliya vazirligi huzuridagi Respublika maqsadli kitob jamg‘armasini tashkil etish chora-tadbirlari to‘g‘risida» 2006-yil 1-iyundagi PQ-363-son qarorida belgilangan darsliklarni nashr etish hamda yetkazib berishni moliyalashtirish tartibiga asosan, multimediali disk ilovasi bilan ta’minlash esa — o‘qituvchilarni o‘quv-metodik qo‘llanmalar bilan ta’minlash tartibi asosida amalga oshiriladi.

3. O‘zbekiston Respublikasi Xalq ta’limi vazirligi hamda Oliy va o‘rta maxsus ta’lim vazirligining O‘rta maxsus, kasb-hunar ta’limi markazi: 

ikki oy muddatda umumiy o‘rta va o‘rta maxsus, kasb-hunar ta’limining davlat ta’lim standartlari talablari asosida o‘quv dasturlarini yangidan ishlab chiqib, belgilangan tartibda tasdiqlasinlar hamda umumiy o‘rta va o‘rta maxsus, kasb-hunar ta’limi muassasalariga yetkazsinlar;

O‘zbekiston matbuot va axborot agentligi bilan birgalikda uch oy muddatda yaratilayotgan o‘quv-metodik majmualarning o‘quvchilarni mantiqiy fikrlashga undaydigan, rasmlarga boy, zamonaviy matbaa talablariga javob beradigan shakllarda chop etilishini ta’minlasinlar;

umumiy o‘rta va o‘rta maxsus, kasb-hunar ta’limining davlat ta’lim standartlari va o‘quv dasturlarini amaliyotga samarali joriy etish yuzasidan tegishli mutaxassislar uchun 2017-2018 o‘quv yilidan boshlab maqsadli o‘quvlar tashkil etsinlar hamda pedagog xodimlarni qayta tayyorlash va ularning malakasini oshirish kurslari dasturlari va o‘quv modullarining qayta ko‘rib chiqilishini ta’minlasinlar. 

4. O‘zbekiston Respublikasi Oliy va o‘rta maxsus ta’lim vazirligining O‘rta maxsus, kasb-hunar ta’limi markazi Sog‘liqni saqlash vazirligi, Madaniyat vazirligi, Jismoniy tarbiya va sport davlat qo‘mitasi, O‘zbekiston Badiiy akademiyasi hamda manfaatdor vazirliklar va idoralar bilan birgalikda 2017-2018 o‘quv yiliga qadar akademik litseylarning ta’lim yo‘nalishlari va kasb-hunar kollejlarining tayyorlov yo‘nalishlari bo‘yicha malaka talablari, o‘quv rejalari va dasturlarini ishlab chiqsin va belgilangan tartibda tasdiqlasin.

5. O‘zbekiston Respublikasi Moliya vazirligi Xalq ta’limi vazirligi, Oliy va o‘rta maxsus ta’lim vazirligining O‘rta maxsus, kasb-hunar ta’limi markazi taqdim etgan xarajatlar smetalari asosida umumiy o‘rta va o‘rta maxsus, kasb-hunar ta’limining davlat ta’lim standartlari, akademik litseylarning ta’lim yo‘nalishlari va kasb-hunar kollejlarining tayyorlov yo‘nalishlari bo‘yicha malaka talablarini, o‘quv rejalari va dasturlarini, akademik litsey va kasb-hunar kolleji diplomlari blankalarini chop etish uchun sarflanadigan mablag‘larni belgilangan tartibda ajratsin.

6. O‘zbekiston Respublikasi Hukumatining 6-ilovaga muvofiq ayrim qarorlariga o‘zgartirishlar kiritilsin.

7. O‘zbekiston Respublikasi Hukumatining 7-ilovaga muvofiq ayrim qarorlari 2020-yil 1-sentabrdan boshlab o‘z kuchini yo‘qotgan deb hisoblansin.

8. Vazirliklar va idoralar o‘zlari qabul qilgan normativ-huquqiy hujjatlarni bir oy muddatda ushbu qarorga muvofiqlashtirsinlar.

9. Mazkur qarorning bajarilishini nazorat qilish Vazirlar Mahkamasining Ta’lim va ilm-fan masalalari axborot-tahlil departamentiga yuklansin.

O‘zbekiston Respublikasining Bosh vaziri    A. ARIPOV

Toshkent sh.,

2017 yil 6 aprel,

187-son

Vazirlar Mahkamasining 2017 yil 6-apreldagi 
187-son qaroriga 
1-ILOVA

Umumiy o‘rta ta’limning

DAVLAT TA’LIM STANDARTI

1-bob. Asosiy qoidalar

1. Umumiy o‘rta ta’limning davlat ta’lim standarti (keyingi o‘rinlarda davlat ta’lim standarti deb ataladi) davlat ta’lim standartining maqsad va vazifalarini, asosiy prinsiplarini, tarkibiy qismlarini, davlat ta’lim standartlarini joriy etish hamda davlat ta’lim standartlari talablariga rioya etilishini nazorat qilish tartibini belgilaydi.

2. Davlat ta’lim standartini ishlab chiqish quyidagi hujjatlarga asoslanadi:

O‘zbekiston Respublikasi Konstitutsiyasi;

«Ta’lim to‘g‘risida»gi O‘zbekiston Respublikasi Qonuni;

«Kadrlar tayyorlash milliy dasturi to‘g‘risida»gi O‘zbekiston Respublikasi Qonuni;

O‘zbekiston Respublikasi Vazirlar Mahkamasining «Uzluksiz ta’lim tizimi uchun davlat ta’lim standartlarini ishlab chiqish va amalda joriy etish to‘g‘risida» 1998-yil 5-yanvardagi 5-son qarori;

O‘zbekiston Respublikasi Vazirlar Mahkamasining «Uzluksiz ta’lim tizimining chet tillar bo‘yicha davlat ta’lim standartini tasdiqlash to‘g‘risida» 2013-yil 8-maydagi 124-son qarori;

O‘zbekiston Respublikasi Vazirlar Mahkamasining «Umumiy o‘rta ta’lim to‘g‘risidagi nizomni tasdiqlash to‘g‘risida»gi 2017-yil 15-martdagi 140-son qarori;

O‘zDSt 1.0-98. «O‘zbekiston Respublikasi standartlashtirish davlat tizimi. Asosiy qoidalar»;

O‘zDSt 1.1-92. «O‘zbekiston Respublikasi standartlashtirish davlat tizimi. O‘zbekiston Respublikasi standartlarini ishlab chiqish, muvofiqlashtirish, tasdiqlash va ro‘yxatdan o‘tkazish tartiblari»;

O‘z DSt 1.5-93. «Standartlashtirishga doir normativ hujjatlarni ko‘rib chiqish, tekshirish, o‘zgartirish kiritish va bekor qilish tartibi»;

O‘z DSt 1157:2008. Hujjatlarni unifikatsiyalashtirish tizimi. Tashkiliy-farmoyish hujjatlar tizimi. Hujjatlarni rasmiylashtirishga bo‘lgan talablar.

O‘z DSt 1.8:2009. Asosiy qoidalar. Tavsiyalar.

3. Davlat ta’lim standartini bajarish O‘zbekiston Respublikasi hududida faoliyat ko‘rsatayotgan barcha umumiy o‘rta ta’lim muassasalari uchun majburiydir.

2-bob. Umumiy o‘rta ta’limning davlat ta’lim standartining maqsad va vazifalari

4. Davlat ta’lim standartining maqsadi — umumiy o‘rta ta’lim tizimini mamlakatda amalga oshirilayotgan ijtimoiy-iqtisodiy islohotlar, rivojlangan xorijiy mamlakatlarning ilg‘or tajribalari hamda ilm-fan va zamonaviy axborot-kommunikatsiya texnologiyalariga asoslangan holda tashkil etish, ma’naviy barkamol va intellektual rivojlangan shaxsni tarbiyalashdan iborat.

5. Davlat ta’lim standartining vazifalari quyidagilardan iborat:

umumiy o‘rta ta’lim mazmuni va sifatiga qo‘yiladigan talablarni belgilash;

milliy, umuminsoniy va ma’naviy qadriyatlar asosida o‘quvchilarni tarbiyalashning samarali shakllari va usullarini joriy etish;

o‘quv-tarbiya jarayoniga pedagogik va zamonaviy axborot-kommunikatsiya texnologiyalarini joriy etish, umumiy o‘rta ta’lim muassasalarining o‘quvchilari va bitiruvchilarining malakasiga qo‘yiladigan talablarni belgilash;

kadrlarni maqsadli va sifatli tayyorlash uchun ta’lim, fan va ishlab chiqarishning samarali integratsiyasini ta’minlash;

ta’lim va uning pirovard natijalari, o‘quvchilarning malaka talablarini egallaganlik darajasini tizimli baholash tartibini, shuningdek ta’lim-tarbiya faoliyati sifatini nazorat qilishning huquqiy asoslarini takomillashtirish;

davlat ta’lim standartlari talablarining ta’lim sifati va kadrlar tayyorlashga qo‘yiladigan xalqaro talablarga muvofiqligini ta’minlash.

3-bob. Umumiy o‘rta ta’lim davlat ta’lim standartining asosiy prinsiplari

6. Davlat ta’lim standarti quyidagi asosiy prinsiplarga asoslanadi:

o‘quvchi shaxsi, uning intilishlari, qobiliyati va qiziqishlari ustuvorligi;

umumiy o‘rta ta’lim mazmunining insonparvarligi;

davlat ta’lim standartining ta’lim sohasidagi davlat va jamiyat talablariga, shaxs ehtiyojiga mosligi;

umumiy o‘rta ta’limning boshqa ta’lim turlari va bosqichlari bilan uzluksizligi va ta’lim mazmunining uzviyligi;

umumiy o‘rta ta’lim mazmunining respublikadagi barcha hududlarda birligi va yaxlitligi;

umumiy o‘rta ta’limning mazmuni, shakli, vositalari va usullarini tanlashda innovatsiya texnologiyalariga asoslanilganligi;

o‘quvchilarda fanlarni o‘rganish va ta’lim olishni davom ettirish uchun tayanch va fanlarga oid umumiy kompetensiyalarni rivojlantirishning ta’minlanganligi;

rivojlangan xorijiy mamlakatlarning ta’lim sohasida me’yorlarni belgilash tajribasidan milliy xususiyatlarni hisobga olgan holda foydalanish.

4-bob. Umumiy o‘rta ta’limning davlat ta’lim standartining tarkibiy qismlari

7. Davlat ta’lim standarti quyidagi tarkibiy qismlardan iborat:

umumiy o‘rta ta’limning tayanch o‘quv rejasi;

umumiy o‘rta ta’limning o‘quv dasturi;

umumiy o‘rta ta’limning malaka talablari;

baholash tizimi.

8. Umumiy o‘rta ta’limning tayanch o‘quv rejasi (keyingi o‘rinlarda — tayanch o‘quv reja deb ataladi) umumiy o‘rta ta’lim muassasalarida o‘qitiladigan o‘quv fanlari nomi, o‘quv yuklamasining minimal hajmi hamda ularning sinflar bo‘yicha taqsimoti belgilangan hujjat hisoblanadi.

9. Tayanch o‘quv reja umumiy o‘rta ta’lim muassasalarining dars jadvalini ishlab chiqish uchun asos hisoblanadi.

10. Tayanch o‘quv reja umumta’lim fanlari bo‘yicha belgilangan ta’lim mazmunini o‘quvchiga yetkazish uchun ajratilgan o‘quv soatlari (davlat ixtiyoridagi va maktab ixtiyoridagi soatlar)ning minimal hajmini belgilaydi. 

Umumiy o‘rta ta’limning tayanch o‘quv 
REJASI

	T/r
	O‘quv fanlari
	Sinflar
	Haftalik umumiy soat

	
	
	1
	2
	3
	4
	5
	6
	7
	8
	9
	

	
	Davlat ixtiyoridagi soatlar
	22
	24
	26
	26
	30,5
	32,5
	33,5
	34
	36
	264,5

	1.
	Ona tili va adabiyot
	8
	8
	10
	10
	9
	7
	5
	5
	5
	67

	2.
	O‘zbek tili/rus tili
	
	2
	2
	2
	2
	2
	2
	2
	2
	16

	3.
	Chet tili
	2
	2
	2
	2
	3
	3
	3
	3
	3
	23

	4.
	Tarix
	
	
	
	
	2
	2
	3
	3
	4
	14

	5.
	Davlat va huquq asoslari
	
	
	
	
	
	
	
	1
	1
	2

	6.
	Iqtisodiy bilim asoslari
	
	
	
	
	
	
	
	1
	1
	2

	7.
	Matematika
	5
	5
	5
	5
	5
	5
	5
	5
	5
	45

	8.
	Informatika va axborot texnologiyalari
	
	
	
	
	0,5
	0,5
	0,5
	1
	2
	4,5

	9.
	Fizika
	
	
	
	
	
	2
	2
	2
	2
	8

	10.
	Kimyo
	
	
	
	
	
	
	2
	2
	2
	6

	11.
	Biologiya
	
	
	
	
	1
	2
	2
	2
	2
	9

	12.
	Tabiiyot va geografiya
	1
	1
	1
	1
	1
	2
	2
	2
	2
	13

	13.
	Odobnoma
	1
	1
	1
	1
	
	
	
	
	
	4

	
	Vatan tuyg‘usi
	
	
	
	
	1
	1
	
	
	
	2

	
	Milliy istiqlol g‘oyasi va ma’naviyat asoslari
	
	
	
	
	
	
	1
	1
	1
	3

	14.
	Musiqa madaniyati
	1
	1
	1
	1
	1
	1
	1
	
	
	7

	15.
	Tasviriy san’at
	1
	1
	1
	1
	1
	1
	1
	
	
	7

	16.
	Chizmachilik
	
	
	
	
	
	
	
	1
	1
	2

	17.
	Texnologiya
	1
	1
	1
	1
	2
	2
	2
	1
	1
	12

	18.
	Jismoniy tarbiya
	2
	2
	2
	2
	2
	2
	2
	2
	2
	18

	
	Maktab ixtiyoridagi soatlar
	0,5
	
	
	
	
	
	0,5
	0,5
	1
	2,5

	
	Umumiy soatlar
	22,5
	24
	26
	26
	30,5
	32,5
	34
	34,5
	37
	267

	
	Amaliy mehnat mashg‘uloti (kun hisobida)
	
	
	
	
	6
	6
	10
	16
	
	


11. Pedagog kadrlar salohiyati hamda moddiy-texnika bazasi yetarli bo‘lgan umumiy o‘rta ta’lim muassasalarida Qoraqalpog‘iston Respublikasi Xalq ta’limi vazirligi, Toshkent shahar xalq ta’limi bosh boshqarmasi va viloyatlar xalq ta’limi boshqarmalarining ruxsati bilan umumiy o‘rta ta’lim muassasalarining pedagogik kengashlariga dars jadvalini tuzishda tayanch o‘quv rejadagi umumiy soatlar hajmidan oshmagan holda, ma’lum bir fanlarni chuqurlashtirib o‘qitish maqsadida 15 %gacha o‘zgartirish kiritish huquqi beriladi.

12. Umumiy o‘rta ta’limning o‘quv dasturi (keyingi o‘rinlarda — o‘quv dasturi deb ataladi) tayanch o‘quv rejaga muvofiq o‘quv fanlarining sinflar va mavzular bo‘yicha hajmi, mazmuni, o‘rganish ketma-ketligi va shakllantiriladigan kompetensiyalari belgilangan hujjat hisoblanadi.

O‘quv dasturi O‘zbekiston Respublikasi Xalq ta’limi vazirligi tomonidan ishlab chiqiladi va tasdiqlanadi.

13. Umumiy o‘rta ta’limning malaka talablari umumta’lim fanlari bo‘yicha ta’lim mazmunining majburiy minimumi va yakuniy maqsadlariga, o‘quv yuklamalari hajmiga hamda ta’lim sifatiga qo‘yiladigan talablardan iborat bo‘lib, u quyidagilardan tashkil topadi: 

bilim — o‘rganilgan ma’lumotlarni eslab qolish va qayta tushuntirib berish;

ko‘nikma — o‘rganilgan bilimlarni tanish vaziyatlarda qo‘llay olish;

malaka — o‘rganilgan bilim va shakllangan ko‘nikmalarni notanish vaziyatlarda qo‘llay olish va yangi bilimlar hosil qilish;

kompetensiya — mavjud bilim, ko‘nikma va malakalarni kundalik faoliyatda qo‘llay olish qobiliyati.

14. Baholash tizimi — davlat ta’lim standarti bo‘yicha umumiy o‘rta ta’limning malaka talablarini o‘quvchilar tomonidan o‘zlashtirilishi darajasini hamda umumiy o‘rta ta’lim muassasasining faoliyati samaradorligini aniqlaydigan mezonlar majmuidan iborat.

5-bob. Umumiy o‘rta ta’limning davlat ta’lim standartini joriy etish tartibi

15. O‘zbekiston Respublikasida davlat ta’lim standartini joriy etish, muvofiqlashtirish, unga metodik rahbarlik qilish O‘zbekiston Respublikasi Xalq ta’limi vazirligi tomonidan amalga oshiriladi.

16. Davlat ta’lim standartini joriy etish, shu jumladan, umumta’lim fanlari bo‘yicha ta’lim mazmuni va sifatiga qo‘yiladigan minimal talablarni, umumiy o‘rta ta’lim muassasalari bitiruvchilariga qo‘yiladigan malaka talablarini tasdiqlash pedagogik tajriba-sinov ishlari muvaffaqiyatli yakunlanib, ularga ekspert baho berilgach amalga oshiriladi.

17. Davlat ta’lim standartiga o‘zgartirish va qo‘shimchalar kiritish belgilangan tartibda O‘zbekiston Respublikasi Vazirlar Mahkamasi tomonidan amalga oshiriladi.

6-bob. Umumiy o‘rta ta’limning davlat ta’lim standarti talablariga rioya etilishini nazorat qilish

18. Davlat ta’lim standarti talablariga rioya qilish ustidan nazoratni amalga oshirishning maqsadi — davlat ta’lim standarti talablarini bajarish darajasini aniqlash, zarur chora-tadbirlarni amalga oshirish asosida ta’lim sifatini ta’minlashdan iborat.

19. Davlat ta’lim standarti talablariga rioya qilish ustidan nazorat O‘zbekiston Respublikasi Xalq ta’limi vazirligi tomonidan quyidagi ko‘rinishlarda amalga oshiriladi:

davlat ta’lim standarti talablari asosida barcha umumiy o‘rta ta’lim muassasalarida o‘quvchilar egallashi lozim bo‘lgan malaka talablariga baho berish;

tayanch o‘quv reja va o‘quv dasturlarining bajarilishini tahlil qilish;

umumiy o‘rta ta’lim muassasasida davlat ta’lim standartlari talablari bajarilishi va ta’lim sifatiga ta’sir etuvchi omillarni, foydalanilgan pedagogik va axborot-kommunikatsiya texnologiyalarining natijaviyligini tahlil qilish.

20. Umumiy o‘rta ta’lim sifatini nazorat qilishning turlari quyidagilardan iborat:

ichki nazorat — O‘zbekiston Respublikasi Xalq ta’limi vazirligi tomonidan tasdiqlangan tartib asosida umumiy o‘rta ta’lim muassasasining monitoring guruhi tomonidan amalga oshiriladi;

tashqi nazorat — ta’lim sohasidagi vakolatli davlat organlari, hududiy xalq ta’limi boshqaruvi organlari tomonidan amalga oshiriladi;

davlat-jamoatchilik nazorati — qonun hujjatlarida belgilangan tartibda hududiy xalq ta’limi boshqaruvi organlari va nodavlat notijorat tashkilotlar hamkorligida amalga oshiriladi;

milliy va xalqaro darajada baholash — Hukumatning tegishli qarori hamda xalqaro shartnomalar asosida xalq ta’limi boshqaruvi organlari, nodavlat notijorat tashkilotlar va xalqaro tashkilotlar hamkorligida amalga oshiriladi.

21. Umumiy o‘rta ta’lim muassasasi o‘quvchilarining bilimi sifatini nazorat qilishning reyting tizimi tartibi O‘zbekiston Respublikasi Xalq ta’limi vazirligi hamda Vazirlar Mahkamasi huzuridagi Davlat test markazi tomonidan tasdiqlanadi.

22. Davlat ta’lim standarti talablarining bajarilmaganligi uchun javobgarlik qonun hujjatlariga muvofiq umumiy o‘rta ta’lim muassasasi rahbariyatiga yuklanadi.

Vazirlar Mahkamasining 2017 yil 6-apreldagi 
187-son qaroriga
3-ILOVA

Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha

MALAKA TALABLARI

I-bob. Umumiy qoidalar

1-§. Qo‘llanish sohasi

1. Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablari (keyingi o‘rinlarda — Malaka talablari deb ataladi) umumiy o‘rta va o‘rta maxsus, kasb-hunar ta’limi davlat ta’lim standartlarining negizi hisoblanadi va standartlashtirishning umumta’lim fanlarini o‘rganishning bosqichlarini, o‘quv fanlari bo‘yicha ta’lim mazmuni va malaka talablarining tuzilishini belgilaydi.

2. Malaka talablari ta’limni boshqarish bo‘yicha vakolatli davlat organlari hamda umumiy o‘rta va o‘rta maxsus, kasb-hunar ta’lim faoliyati bilan shug‘ullanuvchi yuridik shaxslar tomonidan qo‘llanilishi majburiydir. 

3. Malaka talablari asosida ta’lim muassasasining turi va xususiyatlarini inobatga olgan holda o‘quv dasturlari, davlat attestatsiyasi uchun umumta’lim fanlari bo‘yicha nazorat-baholash ko‘rsatkichlari ishlab chiqiladi va vakolatli vazirliklar, idoralar tomonidan belgilangan tartibda tasdiqlanadi. 

2-§. Umumiy o‘rta va o‘rta maxsus, kasb-hunar ta’limi tizimida umumta’lim fanlarini o‘rganish bosqichlari

4. O‘zbekiston Respublikasi umumiy o‘rta va o‘rta maxsus, kasb-hunar ta’limi tizimida davlat ta’lim standartlariga asoslangan holda umumta’lim fanlarini o‘rganish quyidagi bosqichlarda amalga oshiriladi:

	Standart darajalari
	Darajalarning nomlanishi

	A1
	Umumta’lim fanlarini o‘rganishning boshlang‘ich darajasi

	A1+
	Umumta’lim fanlarini o‘rganishning kuchaytirilgan boshlang‘ich darajasi

	A2
	Umumta’lim fanlarini o‘rganishning tayanch darajasi

	A2+
	Umumta’lim fanlarini o‘rganishning kuchaytirilgan tayanch darajasi

	B1
	Umumta’lim fanlarini o‘rganishning umumiy darajasi

	B1+
	Umumta’lim fanlarini o‘rganishning kuchaytirilgan umumiy darajasi


3-§. Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablarining tuzilishi

5. Umumiy o‘rta va o‘rta maxsus, kasb-hunar ta’limining umumta’lim fanlari bo‘yicha malaka talablari: 

o‘quv fanini o‘rganishning bosqichlarini;

tayanch va fanga oid umumiy kompetensiyalarni;

o‘quv fanining maqsad va vazifalarini;

umumta’lim fanlarini o‘rganishning mazmunini;

umumiy o‘rta va o‘rta maxsus, kasb-hunar ta’limi muassasalari bitiruvchilarining umumta’lim fanlari bo‘yicha majburiy tayyorgarlik darajalarini hamda ta’lim muassasalarini bitiruvchilariga nisbatan qo‘yiladigan talablarni belgilab beradi. 

4-§. Tayanch va fanga oid umumiy kompetensiyalar

6. O‘zbekiston Respublikasida ta’limning uzluksizligi, uzviyligi, o‘quvchi shaxsi va qiziqishlari ustuvorligidan kelib chiqib, ularning yosh xususiyatlariga mos ravishda quyidagi tayanch kompetensiyalar shakllantiriladi.

Kommunikativ kompetensiya — ijtimoiy vaziyatlarda ona tilida hamda birorta xorijiy tilda o‘zaro muloqotga kirisha olishni, muloqotda muomala madaniyatiga amal qilishni, ijtimoiy moslashuvchanlikni, hamkorlikda jamoada samarali ishlay olish layoqatlarini shakllantirishni nazarda tutadi.

Axborotlar bilan ishlash kompetensiyasi — mediamanbalardan zarur ma’lumotlarni izlab topa olishni, saralashni, qayta ishlashni, saqlashni, ulardan samarali foydalana olishni, ularning xavfsizligini ta’minlashni, media madaniyatga ega bo‘lish layoqatlarini shakllantirishni nazarda tutadi.

O‘zini o‘zi rivojlantirish kompetensiyasi — doimiy ravishda o‘z-o‘zini jismoniy, ma’naviy, ruhiy, intellektual va kreativ rivojlantirish, kamolotga intilish, hayot davomida mustaqil o‘qib-o‘rganish, kognitivlik ko‘nikmalarini va hayotiy tajribani mustaqil ravishda muntazam oshirib borish, o‘z xatti-harakatini muqobil baholash va mustaqil qaror qabul qila olish ko‘nikmalarini egallashni nazarda tutadi.

Ijtimoiy faol fuqarolik kompetensiyasi — jamiyatda bo‘layotgan voqea, hodisa va jarayonlarga daxldorlikni his etish va ularda faol ishtirok etish, o‘zining fuqarolik burch va huquqlarini bilish, unga rioya qilish, mehnat va fuqarolik munosabatlarida muomala va huquqiy madaniyatga ega bo‘lish layoqatlarini shakllantirishni nazarda tutadi.

Milliy va umummadaniy kompetensiya — vatanga sadoqatli, insonlarga mehr-oqibatli hamda umuminsoniy va milliy qadriyatlarga e’tiqodli bo‘lish, badiiy va san’at asarlarini tushunish, orasta kiyinish, madaniy qoidalarga va sog‘lom turmush tarziga amal qilish layoqatlarini shakllantirishni nazarda tutadi.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi — aniq hisob-kitoblarga asoslangan holda shaxsiy, oilaviy, kasbiy va iqtisodiy rejalarni tuza olish, kundalik faoliyatda turli diagramma, chizma va modellarni o‘qiy olish, inson mehnatini yengillashtiradigan, mehnat unumdorligini oshiradigan, qulay shart-sharoitga olib keladigan fan va texnika yangiliklaridan foydalana olish layoqatlarini shakllantirishni nazarda tutadi. Mazkur kompetensiyalar umumta’lim fanlari orqali o‘quvchilarda shakllantiriladi.

Shuningdek, har bir umumta’lim fanining mazmunidan kelib chiqqan holda o‘quvchilarda fanga oid umumiy kompetensiyalar ham shakllantiriladi.

Vazirlar Mahkamasining 2017 yil 6-apreldagi 
187-son qaroriga
5-ILOVA

Umumiy o‘rta va o‘rta maxsus, kasb-hunar ta’lim muassasalari uchun umumta’lim fanlaridan o‘quv-metodik majmualarning yangi avlodini ishlab chiqishga qo‘yiladigan

UMUMIY TALABLAR

1-bob. Umumiy qoidalar

1. Mazkur Umumiy talablar O‘zbekiston Respublikasining «Ta’lim to‘g‘risida»gi, «Kadrlar tayyorlash milliy dasturi to‘g‘risida»gi qonunlari, O‘zbekiston Respublikasi Prezidentining «Umumta’lim maktablari o‘quvchilarini darsliklar bilan ta’minlash tizimini takomillashtirish borasidagi qo‘shimcha chora-tadbirlar to‘g‘risida» 2006-yil 31-maydagi 362-son, Vazirlar Mahkamasining «2005-2009 yillarda umumta’lim maktablari uchun darsliklar va o‘quv-metodik qo‘llanmalar nashr etish dasturi to‘g‘risida» 2004-yil 22-noyabrdagi 548-son hamda «2009-2013 yillarda o‘rta maxsus, kasb-hunar ta’limi muassasalari uchun o‘quv qo‘llanmalarini nashr etish dasturi to‘g‘risida» 2009-yil 20-martdagi 80-son qarorlariga muvofiq, umumiy o‘rta va o‘rta maxsus, kasb-hunar ta’limi muassasalari uchun o‘quv-metodik majmualarni ishlab chiqish tartibini belgilaydi.

2. Mazkur Umumiy talablarda quyidagi asosiy tushunchalar qo‘llaniladi:

O‘quv-metodik majmua — darslik, mashq daftari, o‘qituvchi uchun metodik qo‘llanma, darsliklarning multimediali ilovasidan iborat majmua.

Darslik — davlat ta’lim standartlariga muvofiq o‘quv dasturi asosida didaktik, metodik, pedagogik-psixologik, estetik va gigiyenik talablarga javob beradigan, o‘quv fanining mavzulari to‘liq yoritilgan, uning asoslari mukammal o‘zlashtirilishiga qaratilgan, o‘quv fanining maqsad va vazifalaridan kelib chiqqan holda ta’lim oluvchilarning yoshi va psixofiziologik xususiyatlarini hisobga olgan holda ishlab chiqiladigan, nazariy ma’lumotlardan tashqari amaliy-tajriba va sinov mashqlarini qamrab olgan kitob shaklidagi o‘quv nashri.

Mashq daftari — darslikning tarkibiy qismi hisoblanadigan, davlat ta’lim standartlariga muvofiq o‘quvchilar tomonidan egallangan bilim va ko‘nikmalarni mustahkamlash hamda o‘quv fanining mavzulariga mos ravishda ishlab chiqilgan, mantiq va tafakkurni rivojlantirishga qaratilgan (krossvordlar, boshqotirmalar, mantiqiy fikrlashga undovchi topshiriqlar va hokazo) topshiriqlardan iborat bo‘lgan didaktik vosita.

O‘qituvchi uchun metodik qo‘llanma — darslikdagi har bir mavzuni samarali o‘qitish metodikasi, qo‘shimcha sinov topshiriqlari va o‘qituvchining darsni qiziqarli tashkil etishiga oid boshqa metodik ko‘rsatmalar berilgan, har bir darsning maqsadi, darsda foydalaniladigan vositalar va ulardan foydalanish usullari, darsning mazmuni, amaliy mashg‘ulotlar, qo‘shimcha topshiriqlar va boshqalar haqida metodik ko‘rsatmalar aniq bayon qilingan kitob shaklidagi o‘quv nashri.

Darsliklarning multimediali ilovalari — axborot-kommunikatsiya texnologiyalari yordamida o‘quv faniga oid materiallarni davlat ta’lim standarti va o‘quv dasturiga mos ravishda yorita oladigan, o‘quv fanini samarali o‘zlashtirishga, o‘quvchilarning mustaqil ta’lim olishiga ko‘maklashuvchi hamda video, ovoz, animatsiya, jadval, matn va lug‘atlarni o‘z ichiga olgan, bilimlarni nazoratdan o‘tkazish va mustahkamlashga yo‘naltirilgan, o‘quv fanining asosiy mazmunini boyitadigan qo‘shimcha materialga ega bo‘lgan yoki shu kabi manbalarga murojaatlarni o‘z ichiga olgan interaktiv elektron axborot-ta’lim resursi.

3. O‘quv-metodik majmualar davlat ta’lim standartlari, o‘quv reja va dasturlariga muvofiq, didaktik, metodik, pedagogik-psixologik, estetik va gigiyenik talablar asosida ishlab chiqilgan darslik, mashq daftari, o‘qituvchi uchun metodik qo‘llanma va darslikning multimediali ilovalarini o‘z ichiga oladi.

4. O‘quv-metodik majmualarni ishlab chiqish qonun hujjatlari hamda ushbu Umumiy talablarga muvofiq amalga oshiriladi.

2-bob. Umumiy o‘rta va o‘rta maxsus, kasb-hunar ta’limi muassasalari uchun o‘quv-metodik majmualarni ishlab chiqishning maqsad va vazifalari

5. O‘quv-metodik majmualarni ishlab chiqishning maqsadi umumiy o‘rta va o‘rta maxsus, kasb-hunar ta’limi muassasalari uchun zamonaviy fan va texnika rivojini hisobga olgan holda kompetensiyaviy yondashuv talablari asosida o‘quv materiallari mazmuni va sifatini takomillashtirish hamda ushbu sohadagi ilg‘or xorijiy tajribani samarali tatbiq etishdan iborat.

6. O‘quv-metodik majmualarni ishlab chiqishning asosiy vazifalari quyidagilardan iborat:

o‘quv-metodik majmualarning yangi avlodini ishlab chiqish prinsiplari hamda ularning mazmuni va sifatiga qo‘yiladigan talablarni belgilash;

o‘quvchilarda milliy g‘urur va iftixor, moddiy va ma’naviy merosga qadriyatli munosabatni tarkib toptirish;

davlat ta’lim standartlari talablari asosida o‘quvchilar tomonidan bilim, ko‘nikma va malaka hamda kompetensiyalarning to‘liq o‘zlashtirilishiga erishish;

o‘quvchilarda mustaqil va erkin fikrlashni hamda ularning ijodiy qobiliyatlarini rivojlantirish;

yangi avlod o‘quv-metodik majmualarini yaratish va amaliyotga joriy etish;

o‘quvchilarda ilmiy dunyoqarash va global tafakkur yuritish kompetentligini shakllantirish;

umumta’lim fanlarini o‘qitishning prinsipial yangi metodologiyasi asosida ta’lim-tarbiya samaradorligini oshirish.

3-bob. Umumiy o‘rta va o‘rta maxsus, kasb-hunar ta’limi muassasalari uchun o‘quv-metodik majmualarni ishlab chiqish prinsiplari

7. O‘quv-metodik majmualarni ishlab chiqish quyidagi prinsiplar asosida amalga oshiriladi:

o‘quv-metodik majmualar ta’lim sohasidagi davlat siyosatining asosiy prinsiplari asosida yaratilganligi;

o‘quvchilarning aqliy va jismoniy imkoniyatlari, yoshi, psixofiziologik xususiyatlari, bilim darajasi, qiziqishlari, layoqatlari hisobga olinganligi;

o‘quvchilarda vatanparvarlik va milliy g‘urur hissini shakllantirishga qaratilganligi;

umumiy o‘rta va o‘rta maxsus, kasb-hunar ta’limining zarur hajmi berilganligi, o‘quvchilarda mustaqil ijodiy fikrlash, tashkilotchilik qobiliyati va amaliy tajriba ko‘nikmalarini rivojlantirishga yo‘naltirilganligi.

4-bob. O‘quv-metodik majmualarni ishlab chiqishga qo‘yiladigan talablar

8. O‘quv-metodik majmualarni ishlab chiqishga quyidagicha talablar qo‘yiladi:

Didaktik talablar: 

o‘quvchi tomonidan o‘quv materiallarining to‘liq o‘zlashtirilishini ta’minlash;

matnlar axborot berishga emas, balki o‘quv fanining mazmun-mohiyatini tushuntirish maqsadlariga xizmat qilishi;

qiziqarli, lo‘nda va hamma uchun qulay va tabaqalashtirilgan bo‘lishi;

ilmiy dunyoqarashni shakllantirish, vatanparvarlik va millatlararo totuvlik talablariga javob berishi, aniq dalillarga asoslangan materiallardan tarkib topishi;

ta’limning kundalik hayot va amaliyot o‘rtasidagi bog‘liqligini ta’minlashga, olingan bilimlarni amaliyotda qo‘llay olish layoqatlari shakllantirilishiga, boshqa o‘quv fanlari bilan uzviy bog‘liqlikni ta’minlashga yo‘naltirilgan bo‘lishi;

rasmlar ko‘rinishidagi illustrasiyalar: xaritalar, chizmalar, sxemalar, jadvallar, diagrammalar va fotosuratlar bilan bezatilgan bo‘lishi;

yangi tushunchalar, atamalar, qoidalar, formulalar, ta’riflar va shu kabilar lug‘at ko‘rinishida ifodalangan bo‘lishi lozim.

Ilmiy-metodik talablar: 

fan-texnikaning so‘nggi yutuqlarini o‘zida aks ettirishi;

o‘quv fani mavzularining mazmunan yaxlitligi ta’minlangan bo‘lishi;

o‘quv fani mavzulari o‘zbek adabiy tili qoidalariga to‘liq rioya qilgan holda oddiy va sodda, tushunarli va ravon tilda bayon qilinishi;

mantiqiy ketma-ketlikka va izchillikka amal qilinishi;

milliy g‘oya va O‘zbekiston xalqining mentalitetiga zid bo‘lmagan tegishli illustrasiyalar bilan boyitilishi;

savol va topshiriqlar aniq ifodalangan bo‘lishi;

o‘quvchilarni fikrlashga, yozishga, tasvirlashga, chizma chizishga, hisoblashga, amaliy ishlarni bajarishga, tajribalar o‘tkazishga o‘rgatishda pedagogik texnologiyalardan foydalanish nazarda tutilgan bo‘lishi;

bir tushunchaning ikki xil atama bilan ifodalanishiga, sanalarni keltirishda mavhumlikka yo‘l qo‘yilmasligi;

kasb-hunarga yo‘naltirishga oid matnlar va rasmlar, izohli lug‘at, texnik ijodkorlik va mantiqiy tafakkurni o‘stirishga qaratilgan loyihalash hamda modellashtirish yuzasidan topshiriqlarni qamrab olgan bo‘lishi lozim.

Pedagogik-psixologik talablar: 
keng jamoatchilik tomonidan tan olingan ilmiy asoslangan ma’lumotlar, o‘quvchilarning bilim darajalari, eslab qolish qobiliyatlari, tafakkuri hisobga olingan holda voqea va hodisalarning mohiyatini anglashga va amaliy qiziqishlarini rivojlantirishga, bilim olishga va amaliy faoliyat bilan shug‘ullanishga bo‘lgan ehtiyojlarini to‘laqonli qondirishga yo‘naltirilgan bo‘lishi;

o‘quv fani mavzularining o‘quvchi yoshi va psixofiziologik xususiyatlariga mos holda berilishi, ma’lum faktlar, tushunchalar, qoidalar va fanlararo bog‘liqlikni hisobga olgan holda tushunarli bayon qilinishi;

o‘quvchilarning yangiliklarni qabul qilish qobiliyatlari, oldin olgan bilimlarini o‘zlashtirganlik darajasi hisobga olingan bo‘lishi lozim.

Estetik talablar: 

imkon darajasida yorqin, rangli, qiziqarli va chiroyli bo‘lishi;

matnlar o‘quvchiga ma’lum ijobiy hissiy ta’sirlarni o‘tkazishi va o‘quv faniga qiziqish uyg‘otishi;

bo‘lim, bob, paragraf va mavzular matnlarining turli shakl va ranglar bilan ajratilishi, mutanosibligi ta’minlanishi;

rasm va tasvirlar badiiy estetik talablarga javob berishi, aniq va tiniq ifodalanishi lozim.

Gigiyenik talablar: 

matn va illustrasiyalar sanitariya qoidalari, normalari va gigiyena normativlariga mos bo‘lishi;

harflarning kattaligi va qog‘ozning sifati (og‘irligi, qalinligi, oqligi va shaffofligi) Vazirlar Mahkamasining «Ta’lim muassasalari uchun matbaa mahsulotlarining xavfsizligi to‘g‘risidagi umumiy texnik reglamentni tasdiqlash to‘g‘risida» 2015-yil 3-iyundagi 146-son qarori talablariga mos bo‘lishi lozim.

7-§. Iqtisodiy bilim asoslari fani

Umumiy o‘rta ta’limi muassasalarida Iqtisodiy bilim asoslari o‘quv fanini o‘rganish bosqichlari

	Ta’lim bosqichi
	Bitiruvchilar
	Standart darajasi
	Daraja nomlanishi

	Umumiy o‘rta ta’lim
	Umumiy o‘rta ta’lim maktablarining

9-sinf bitiruvchilari
	A1
	Iqtisodiy bilim asoslarini o‘rganishning boshlang‘ich darajasi


Iqtisodiy bilim asoslari o‘quv fanining maqsad va vazifalari

Umumiy o‘rta ta’lim muassasalarida iqtisodiy bilim asoslari fanini o‘qitishning asosiy maqsadi:

o‘quvchilarda iqtisodiy savodxonlikni va iqtisodiy madaniyatni shakllantirish;

ijtimoiy-iqtisodiy faoliyat bilan bog‘liq bo‘lgan muayyan hayotiy vaziyatlarda eng maqbul yechim topa olish va to‘g‘ri qaror qabul qilishga o‘rgatishdan iborat.

Umumiy o‘rta ta’lim muassasalarida iqtisodiy bilim asoslari fanini o‘qitishning asosiy vazifasi:
o‘quvchilarda kundalik faoliyatda qo‘llash, fanlarni o‘rganish va ta’lim olishni davom ettirish uchun zarur bo‘lgan iqtisodiy bilimlarni shakllantirish;

tabiiy-moddiy resurslardan oqilona foydalanish va asrab-avaylash, ongli ravishda kasb tanlashga yo‘naltirishdan iborat.

Umumiy o‘rta ta’lim muassasalari bitiruvchilariga qo‘yiladigan malaka talablari

1. Iqtisodiy savodxonlik kompetensiyasi
A1 

asosiy iqtisodiy tushunchalarning mazmun va mohiyatini zarur vaziyatlarda bayon qilib bera oladi;

iqtisodiyotga oid asosiy atamalarni hayotiy va ta’limiy vaziyatlarda o‘z o‘rnida, og‘zaki yoki yozma nutqda qo‘llay oladi;

iqtisodiy hodisa va jarayonlarni shaxs va jamiyat manfaatlari nuqtai nazaridan tahlil qila oladi;

bozor iqtisodiyotining amal qilishi qonuniyatlarini tushuntira oladi;

odatiy va noodatiy hayotiy va ta’limiy vaziyatlarda vujudga kelishi mumkin bo‘lgan muammolarga maqbul yechim topa oladi;

asosiy milliy va xalqaro darajadagi iqtisodiy ko‘rsatkichlarni tahlil qilishda modellar, diagrammalar, jadvallar, chizmalar, iqtisodiy xaritalar kabi iqtisodiy tahlil vositalaridan o‘rinli foydalana oladi;

iqtisodiy ta’limga oid bilimlarini boshqa fanlar bilan bog‘lay oladi.

2. Iqtisodiy madaniyatga ega bo‘lish kompetensiyasi
A1
O‘z ixtiyoridagi iqtisodiy resurslarga maqbul ravishda egalik qiladi, ulardan samarali foydalanadi va tasarruf eta oladi;

ijtimoiy ne’matlarga tejamkor va oqilona munosabatda bo‘ladi;

iqtisodiy faoliyati jarayonida ekologiya va atrof muhit muhofazasiga ustuvor munosabatda bo‘ladi;

iste’molchi huquqlari, burchlari va majburiyatlarini biladi va ularga amal qiladi;

shaxsiy iqtisodiy manfaatlarini jamiyat manfaatlari bilan uyg‘unlikda ro‘yobga chiqarish usul va vositalarini biladi;

mavjud iqtisodiy va ta’limiy vaziyatlarni to‘g‘ri baholay oladi, eng maqbul yechim topa biladi;

iqtisodiy munosabatlarga amaldagi qonunchilik doirasida kirisha oladi.

O‘ZBEKISTON RESPUBLIKASI XALQ TA’LIMI VAZIRLIGI
RESPUBLIKA TA’LIM MARKAZI
IQTISODIY BILIM ASOSLARI
FANIDAN O‘QUV DASTURI
(8–9-sinf)

TOSHKENT-2017
Ushbu dastur O‘zbekiston Respublikasi Vazirlar Mahkamasining 2017-yil 6-apreldagi “Umumiy o‘rta va o‘rta maxsus, kasb-hunar ta’limining Davlat ta’lim standartlarini tasdiqlash to‘g‘risida”gi 187-son qarori bilan tasdiqlangan umumiy o‘rta ta’limning davlat ta’lim standarti hamda umumiy o‘rta ta’limning iqtisodiy bilim asoslari fani bo‘yicha malaka talablari asosida tuzilgan bo‘lib, mazkur o‘quv dasturi Xalq ta’limi vazirining 2017 yil 3 iyundagi “Umumiy o‘rta ta’limning davlat ta’lim standartlari talablari asosida takomillashtirilgan o‘quv dasturlarini tasdiqlash va amaliyotga joriy etish to‘g‘risida”gi 190-sonli buyrug‘i bilan tasdiqlangan va umumiy o‘rta ta’lim maktablarining  8–9-sinflari uchun amaliyotga joriy etiladi.

UQTIRISH XATI
Mamlakatimizda mustaqillik yillarida amalga oshirilgan keng ko‘lamli islohotlar, jumladan, iqtisodiyotda ma’muriy-buyruqbozlikka asoslangan boshqaruv tizimidan mutlaqo voz kechilib, bozor islohotlari bosqichma-bosqich amalga oshirilgani va pul-kredit siyosati puxta o‘ylab olib borilgani makroiqtisodiy barqarorlikni, iqtisodiyotning yuqori sur’atlar bilan o‘sishini, inflyatsiyani prognoz ko‘rsatkichlari darajasida saqlab qolishni ta’minladi hamda kichik biznes va xususiy tadbirkorlik, fermerlik harakatini rivojlantirish uchun keng  imkoniyatlar va qulay sharoitlar yaratilishiga xizmat qildi.
Bugungi kunda jahon bozori konyunkturasi keskin o‘zgarib, globallashuv sharoitida raqobat tobora kuchayib borayotgani davlatimizni yanada barqaror va jadal sur’atlar bilan rivojlantirish uchun mutlaqo yangicha yondashuv hamda tamoyillar 2017–2021-yillarda O‘zbekiston Respublikasini rivojlantirishning beshta ustuvor  yo‘nalishi  bo‘yicha  Harakatlar  strategiyasida  o‘z  aksini  topdi. Bu  borada  mamlakat  iqtisodiyotini  rivojlantirishga alohida e’tibor  qaratildi. 
Iqtisodiyotni yanada rivojlantirish va liberallashtirishga yo‘naltirilgan makroiqtisodiy  barqarorlikni  mustahkamlash va yuqori iqtisodiy o‘sish sur’atlarini saqlab qolish, milliy iqtisodiyotning raqobatbardoshligini oshirish, qishloq xo‘jaligini modernizatsiya qilish va jadal rivojlantirish, iqtisodiyotda davlat  ishtirokini kamaytirish bo‘yicha institutsional va tarkibiy islohotlarni davom ettirish, xususiy mulk huquqini himoya qilish va uning ustuvor mavqeini yanada  kuchaytirish, kichik biznes va xususiy tadbirkorlik rivojini rag‘batlantirish, hududlar, tuman va shaharlarni kompleks va mutanosib holda ijtimoiy-iqtisodiy taraqqiy ettirish, investitsiyaviy muhitni yaxshilash orqali mamlakatimiz iqtisodiyoti  tarmoqlari va hududlariga  xorijiy sarmoyalarni faol jalb etish masalasi kun tartibiga qo‘yildi.

Shuningdek, yangi   ish  o‘rinlarini  yaratish hamda aholining, eng avvalo, o‘rta maxsus va oliy o‘quv muassasalari bitiruvchilari bandligini ta’minlash, mehnat  bozori mutanosibligini va infratuzilmasi rivojlanishini ta’minlash, ishsizlik darajasini  kamaytirish, shu bilan birga kasb-hunar kollejlari o‘quvchilarini bozor iqtisodiyoti va ish beruvchilarning ehtiyojlariga javob beradigan  mutaxassisliklar  bo‘yicha  tayyorlash vazifalari ham alohida ta’kidlanib, bu borada amalga oshirilishi  zarur  bo‘lgan vazifalar belgilab berildi.

Shu ma’noda o‘sib kelayotgan yosh avlodni ijtimoiy hayotga tayyorlashda iqtisodiy bilim asoslari fanining o‘rni alohida ahamiyat kasb etadi.

Yuqoridagilardan  kelib chiqqan  holda  umumiy  o‘rta  ta’lim  muassasalarida iqtisodiy bilim asoslari fanini o‘qitishning asosiy maqsadi quyidagilarni o‘z ichiga oladi:
– o‘quvchilarda iqtisodiy savodxonlikni va iqtisodiy madaniyatni shakllantirish;

– ijtimoiy-iqtisodiy faoliyat bilan bog‘liq bo‘lgan muayyan hayotiy vaziyatlarda eng maqbul yechim topa olish va to‘g‘ri qaror qabul qilishga o‘rgatishdan iborat.

Umumiy o‘rta ta’lim muassasalarida iqtisodiy bilim asoslari fanini o‘qitishning asosiy vazifasi:
– o‘quvchilarda kundalik faoliyatda qo‘llash, fanlarni o‘rganish va ta’lim olishni davom ettirish uchun zarur bo‘lgan iqtisodiy bilimlarni shakllantirish;

– tabiiy-moddiy resurslardan oqilona foydalanish va asrab-avaylash, ongli ravishda kasb tanlashga yo‘naltirishdan iborat.

Mazkur maqsad-vazifalar ta’lim-tarbiya jarayonida iqtisodiy bilim asoslari fani mazmuniga iqtisodiy savodxonlik, iqtisodiy madaniyatga ega kompetensiyalarni shakllantirish orqali amalga oshiriladi.

Umumiy o‘rta ta’lim muassasalarida o‘quvchilarning soliqlar va soliq to‘lovlari to‘g‘risidagi bilimlarini kengaytirish  maqsadida 1–4-sinflarda “Iqtisod va soliq alifbosi” (integratsion yondashuv asosida ona tili, o‘qish, matematika, mehnat, atrofimizdagi olam darslari tarkibi asosida sinflar kesimida 10 soatdan jami – 40 soat); 5–7-sinflarda “Iqtisod va soliq saboqlari” o‘quv qo‘llanmalari (integratsion yondashuv asosida matematika, mehnat, konstitutsiya olamiga sayohat, geografiya, tarix, Vatan tuyg‘usi) fanlar tarkibida sinflar kesimida 17 soatdan  jami – 51 soat dars o‘tiladi. Iqtisodiy  bilim  asoslari  fani 8-sinfda 34 soat, 9-sinfda 34 soat bo‘lib, jami – 68 soat hajmda o‘qitiladi. 
Iqtisodiy bilim asoslari fani ta’limning uzluksizligi, uzviyligi, o‘quvchi shaxsi va qiziqishlari ustuvorligidan kelib chiqib, ularning yosh xususiyatlariga mos ravishda quyidagi  tayanch  kompetensiyalar  elementlari  shakllantiriladi.

Shuningdek, me’yoriy hujjatlarni yuritishda tayanch va fanga oid kompetensiyalar quyidagicha yozilishi tavsiya qilinadi.

I.  TK-tayanch kompetensiya

1. TK1-kommunikativ kompetensiya

2. TK2-axborotlar bilan ishlash kompetensiyasi

3. TK3-o‘zini-o‘zi rivojlantirish kompetensiyasi

4. TK4-ijtimoiy faol fuqarolik kompetensiyasi

5. TK5-milliy va umuminsoniy kompetensiyasi
6. TK6-matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi

II. FK-fanga oid kompetensiyalar
 1.FK1-  Iqtisodiy savodxonlik kompetensiyasi:
 2. FK2- Iqtisodiy madaniyatga ega bo‘lish kompetensiyasi:

8-SINF
(34 soat, haftasiga 1 soatdan)

O‘quvchilarda shakllantiriladigan tayanch kompetensiyalar elementlari:
Kommunikativ kompetensiya:

– o‘zaro muloqotda muomala madaniyatiga amal qilish;

– jamoaviy hamkorlikda ishlay olish, o‘z pozitsiyasini himoya qila olish;

– iqtisodiy bilim asoslariga oid umum tomonidan qabul qilingan iqtisodiy atamalar mazmunini bilish; 

– iqtisodiy ta’limga oid formulalarni tushuntira olish.

Axborot bilan ishlash kompetensiyasi:

– mavjud axborot manbalaridan iqtisodiyotga oid ma’lumotlarni topa olish;

– statistik ma’lumotlar asosida iqtisodiy grafiklar, diagrammalar, jadvallar, chizmalarni tayyorlay olish;

– tovarning shtirx kodini o‘qiy olish.

O‘zini o‘zi rivojlantirish kompetensiyasi:

– halollik, to‘g‘rilik, tejamkorlik kabi sifatlarga ega bo‘lish;

– kognitivlik ko‘nikmalarini va hayotiy tajribani mustaqil ravishda oshirib borish;

– o‘z xatti-harakatini  muqobil  baholash va mustaqil iqtisodiy qaror qabul qila olish  ko‘nikmalarini  egallashni  nazarda tuta olish.
Ijtimoiy faol fuqarolik  kompetensiyasi:

– xaridor, mijoz  bilan  faoliyat  yurita olish;

– ta’lim  jarayonida  faol  ishtirok etish;

– ta’lim-muassasasi jihozlariga, moddiy va ma’naviy, tabiiy resurslarga oqilona munosabatda bo‘lish.

Milliy va umummadaniy kompetensiyasi:
– ta’lim  muassasasida  hamda  jamiyatda  o‘rnatilgan  odob-axloq qoidalariga rioya qilish.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

– kundalik faoliyati rejalarini tuza olish;

– ijtimoiy va iqtisodiy munosabatlarda hisob-kitob bilan ish yuritish;

– iqtisodiy jadvallar, grafiklar, diagramma, chizma va modellarni o‘qiy olish.

I BOB. IQTISODIYOTGA KIRISH
(6 soat)
1-mavzu: Iqtisodiyot bilan tanishuv. (1 soat)

Iqtisodiyot. Iqtisodiyot fani. Iqtisodiyotning tarkibiy qismlari. Iqtisodiyotga oid qarashlar. Mikro va makroiqtisodiyot.

2-mavzu: Cheklanganlik muammosi. (1 soat)
Ehtiyoj va uning cheksizligi. Resurslar va ularning turlari. Resurslarning cheklanganligi. Iqtisodiyotning asosiy muammosi. 

3-mavzu: Tanlov va uning muqobil qiymati. (1 soat)
Tanlov zaruriyati. Muqobil qiymat. Murosali tanlov.
4-mavzu: Ishlab chiqarish va uning omillari. (1 soat)

Ishlab chiqarish. Moddiy va nomoddiy ishlab chiqarish. Ishlab chiqarishga ta’sir etuvchi omillar: tabiiy omil, kapital omil, mehnat omili, tadbirkorlik omili.

5-mavzu: Mehnat taqsimoti va ixtisoslashuv. (1 soat)

Mehnat unumdorligi. Mehnat taqsimoti. Mehnat taqsimotining ijobiy va salbiy tomonlari. Ixtisoslashuv. Ixtisoslashuvni cheklovchi omillar.
6-mavzu: Iqtisodiy tizimlar. (1 soat)
Iqtisodiyotning uch asosiy savoli. Iqtisodiy tizim. Iqtisodiy tizim turlari. An’anaviy iqtisodiyot. Markazlashgan rejali iqtisodiyot. Bozor iqtisodiyoti. Aralash iqtisodiyot. 

II BOB. BOZOR
(4 soat)
7-mavzu: Ayirboshlash va pul. (1 soat)

Ayirboshlash. Tovar tushunchasi. Pul tizimi va uning elementlari. Pul aylanishining tarkibiy qismlari. Pulning xususiyatlari va funksiyalari. Pulning turlari. Pul massasi. Keyns modeli.
8-mavzu: Bozor va uning turlari. (1 soat)
Bozor. Bozorning vazifalari. Bozorning turlari. Xalq iste’moli tovarlari bozori, ishlab chiqarish vositalari bozori, mehnat bozori, moliya bozori, intellektual tovarlar bozori.
9-mavzu: Bozorlar va narxlar. (1 soat)

Narx. Bozorda narxning shakllanish mexanizmi. Narxlarning vazifalari. Adam Smit narx haqida.

10-mavzu: Bozor qatnashchilari. (1 soat)
Bozor ishtirokchilari. Bozor sharoitida tovar-pul munosabatlari. Resurslar, tovarlar, xizmatlar va pul mablag‘larining aylanma harakati. Bozor infratuzilmalari.
III BOB. OILA VA UY XO‘JALIKLARI IQTISODIYOTI 
(6 soat)
11-mavzu: Iste’molchilarning daromadlari va xarajat turlari. (1 soat)

Iste’molchi. Iste’molchi daromadlari. Ish haqi. Oylik maosh. Ishbay ish haqi. Vaqtbay ish haqi. Iste’molchi xarajatlari. Oila byudjeti. Majburiy xarajatlar. Erkin xarajatlar. Engel qonuni.
12-mavzu: Mulk va xususiylashtirish. (1 soat)
Mulk tushunchasi va uning belgilari. Mulk obyektlari va subyektlari. Mulk shakllari: xususiy va ommaviy (davlat) mulki. Ashyolar. Intellektual mulk. Xususiylashtirish. O‘zbekistonda xususiylashtirish jarayoni. 

13-mavzu: Daromad va boylik. (1 soat)

Inson kapitali. Moddiy kapital. Boylik. Daromadlar. Tadbirkorlik foydasi. Real va nominal daromad.

14-mavzu: Jamg‘arish va sug‘urta. (1 soat)

Jamg‘arma. Jamg‘arish usullari. Omonat. Inflyatsiya. Sug‘urta.

15-mavzu: Iqtisodiy qaror qabul qilish. (1 soat)

Iqtisodiy qaror. Iqtisodiy qaror qabul qilish bosqichlari. Qarorning qadr- qimmati va nafi. Ratsionallik va maksimallik.

16-mavzu: Iste’molchilarning huquqlari va majburiyatlari. (1 soat)
Iste’molchi huquqlari va majburiyatlari. Reklama. Tovarning shtrix kodi.
Takrorlash: (1 soat)
IV BOB. TALAB VA TAKLIF
(7 soat)
17-mavzu: Talab va talab qonuni. (1 soat)
Talab. Talab miqdori. Talab chizig‘i. Talab qonuni. Daromad va almashtirish omili.
18-mavzu: Talabga ta’sir etuvchi boshqa omillar. (1 soat)

Narxga bog‘liq bo‘lmagan omillar..Normal tovarlar. Past tabaqali tovarlar. Bir-birining o‘rnini bosuvchi tovarlar. O‘zaro bog‘liq tovarlar. Bir-birining o‘rnini to‘ldiruvchi tovarlar. Talab chizig‘ining o‘zgarishi.
19-mavzu: Taklif va taklif qonuni. (1 soat)

Taklif. Taklif miqdori. Taklif chizig‘i. Taklif qonuni. Bozorning ko‘rinmas qo‘li.

20-mavzu: Taklifga ta’sir etuvchi boshqa omillar. (1 soat)

Taklifga ta’sir etuvchi boshqa omillar. Taklifning o‘zgarish mexanizmi.

21-mavzu: Tovarning bozor narxi. (1 soat)

Talab va taklifning o‘zaro ta’siri. Muvozanat narx va muvozanat miqdor. To‘yingan va taqchil bozor. Muvozanatlashgan bozor. Qat’iy  narxlar.

22-mavzu: Talab va taklif qonunlariga doir amaliy mashg‘ulot. (1 soat)

Talab va taklif  jadvallari  orqali  muvozanat narxni aniqlash. Talab va taklif funksiyalari orqali  muvozanat  narxni  aniqlash.

23-mavzu: Talab va taklif o‘zgarishining bozor narxiga ta’siri. (1 soat)

Talab va taklif o‘zgarishining muvozanat narxga ta’siri.Narxlarning muvozanat narx atrofida tebranishi.

Amaliy mashg‘ulot: (1 soat)

V BOB. RAQOBAT VA BOZOR  IQTISODIYOTI
(4 soat)
24-mavzu: Raqobat. (1 soat)

Raqobat. Raqobatning bozordagi o‘rni. Raqobatning turlari. “Kimoshdi” savdosi – auksion.

25-mavzu: Monopoliya va monopollashgan bozorlar. (1 soat)

Bozorning  monopollashganlik darajasiga qarab turlanishi. Sof  raqobat bozori, monopolistik raqobat bozori, oligopoliya, sof monopol bozori. Tabiiy monopoliyalar. Davlat – bozor munosabatlari himoyachisi. Monopoliyaga qarshi qonunchilik.
26-mavzu: Bozor iqtisodiyoti. (1 soat)

Bozor iqtisodiyotining asosiy xususiyatlari. Bozor iqtisodiyotining noqobilligi. 

27-mavzu: O‘zbekiston bozor iqtisodiyoti sari. (1 soat)

Bozor iqtisodiyotiga o‘tishning O‘zbekiston modeli. O‘zbek modelining asoslari.Bozor islohotlari. 2017-2021 yillarga mo‘ljallangan O‘zbekiston Respublikasini  rivojlantirishning  harakatlar  strategiyasi.
VI BOB. SOLIQ TIZIMI
 (3 soat)

28-mavzu: Soliqlar va ularning turlari. (1 soat)
Soliq va uning mohiyati. O‘zbekiston Respublikasining soliqqa oid qonun hujjatlari. Soliq Kodeksi. Soliqlar va boshqa majburiy to‘lovlar  turi. Bevosita va bilvosita soliqlar. Davlat va mahalliy  soliqlar.

29-mavzu: Soliqqa tortish asoslari. (1 soat)
Soliqqa tortishning asosiy tamoyillari. Soliq subyektlari va obyekti. Soliq stavkasi. Proporsional soliq stavkasi. Regressiv soliq stavkasi. Progressiv soliq stavkasi. Jismoniy va yuridik shaxslardan olinadigan soliq.
30-mavzu: Soliq to‘lovchilarning huquqlari va majburiyatlari. (1 soat)

Soliq to‘lovchilarning huquqlari va majburiyatlari. Soliq va majburiy to‘lovlarni to‘lamaganlik uchun javobgarlik.
Takrorlash: (1 soat)

Mavzularni o‘rganish uchun – 30 soat
Nazorat  ishi  uchun – 1 soat
Takrorlash uchun – 2 soat
Amaliy mashg‘ulot – 1 soat
O‘quvchilarda shakllangan fanga oid kompetensiyalar elementlari:

Iqtisodiy savodxonlik kompetensiyasi:
A1

– iqtisodiyotning tarkibiy qismlari, iqtisodiy tizimlar, resurslar va ularning turlari, cheklanganlik muammosi, mulk va uning shakllari, tanlov va uning turlari, mehnat  taqsimoti, tadbirkorlik, texnologiya va mehnat unumdorligi, mahsuldorlik, pulning vazifalari, ishlab chiqarish va uning omillari, bozorning vazifalari va turlari, tovarlar va ularning belgilari, xarajatlar, jamg‘arish va uning usullari, taklifga ta’sir etuvchi omillar, ish haqi va uning turlari, soliqlar, soliq to‘lovchilarning huquqlari va majburiyatlari, soliqqa tortish asoslari, sug‘urta, bozorning ko‘rinmas qo‘li, raqobat, monopoliya, bozor iqtisodiyoti tushunchalari haqida ma’lumot bera oladi; 

– iqtisodiy sohada yuzaga kelgan asosiy muammolarning yechimini topa oladi;
– iqtisodiy qaror qabul qila oladi;
– tanlovning  muqobil  qiymati, talab  va  taklif  qonuni, real daromad, talab va taklif, talabga ta’sir etuvchi boshqa omillar, talab chizig‘ining o‘zgarishi, talab va taklifning o‘zaro ta’siri (Marshall qaychisi)ga oid jadvallarni o‘qiy oladi, qoidalarini biladi;

– tovarning  shtrix  kodini  o‘qiy oladi;

– O‘zbekiston Respublikasi Konstitutsiyasining 36-55-moddalari, O‘zbekiston  Respublikasi  Soliq Kodeksining 23-, 25-, 28-, 31-, 32-, 34-, 48-, 106-, 107, O‘zbekiston Respublikasi Jinoyat Kodeksining 184-, 187-, 188-, 189-moddalari mazmunini biladi.
 Iqtisodiy madaniyatga ega bo‘lish kompetensiyasi:

A1

– resurslardan oqilona foydalanadi;

– o‘z  imkoniyatlarini (resurslar: aqliy faoliyat, jismoniy, intellektual faoliyat, moddiy mablag‘lari)  to‘g‘ri  yo‘naltira oladi;
– iqtisodiy munosabatlarda to‘g‘ri qarorlar qabul qila oladi;
– iste’molchi sifatida o‘z huquq va burchlariga amal qiladi;
– o‘zida tejamkorlik, ishbilarmonlik, tashabbuskorlik, omilkorlik xislatlarini rivojlantiradi.
9- SINF 
(34 soat, haftasiga 1 soatdan)

O‘quvchilarda shakllantiriladigan tayanch kompetensiyalar elementlari:
Kommunikativ kompetensiyasi:

– o‘zaro muloqotda muomala madaniyatiga amal qilish;

– jamoaviy hamkorlikda ishlay olish, o‘z pozitsiyasini himoya qila olish;

– iqtisodiy bilim asoslariga oid umum tomonidan qabul qilingan iqtisodiy atamalar mazmunini bilish; 

– iqtisodiy ta’limga oid formulalarni tushuntira olish.

Axborotlar bilan ishlash kompetensiyasi:

– mavjud axborot manbalaridan iqtisodiyotga oid ma’lumotlarni topa olish;

– statistik ma’lumotlar asosida iqtisodiy grafiklar, diagrammalar, jadvallar, chizmalarni tayyorlay olish;

– tovarning shtirx kodini o‘qiy olish.

O‘zini o‘zi rivojlantirish kompetensiyasi:

– halollik, to‘g‘rilik, tejamkorlik kabi sifatlarga ega bo‘lish;

– kognitivlik ko‘nikmalarini va hayotiy tajribani mustaqil ravishda muntazam oshirib borish;

– o‘z xatti-harakatini muqobil baholash va mustaqil iqtisodiy qaror qabul qila olish ko‘nikmalarini egallashni nazarda tuta olish.
Ijtimoiy faol fuqarolik kompetensiyasi:

– xaridor, mijoz  bilan  faoliyat  yurita olish;

– ta’lim jarayonida faol  ishtirok etish;

– ta’lim-muassasasi jihozlariga, moddiy va ma’naviy, tabiiy resurslarga oqilona munosabatda bo‘lish.

Milliy va umummadaniy kompetensiyasi:
– ta’lim  muassasasida  hamda  jamiyatda o‘rnatilgan odob-axloq qoidalariga rioya qilish.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

– shaxsiy, oilaviy, kasbiy va iqtisodiy  rejalar  tuza olish;

– ijtimoiy va iqtisodiy  munosabatlarda  hisob-kitob  bilan  ish yuritish;

– iqtisodiy  jadvallar, grafiklar, diagramma, chizma va modellarni o‘qiy olish.

I BOB. TADBIRKORLIK VA ISHLAB CHIQARISH 
(10 soat)
1-mavzu: Tadbirkorlik. (1 soat)
Tadbirkorlik va uning asosiy xususiyatlari. Tadbirkorlikning iqtisodiyotdagi o‘rni. Biznes g‘oya va biznes reja. Tadbirkorlik faoliyatining turlari: ishlab chiqarish, tijorat, moliyaviy, vositachilik va sug‘urta faoliyati. 

2-mavzu: Firma va uning turlari. (1 soat)

 Korxona va firma. Xususiy firma. Shirkat. Sherikchilik firmalari. Yakka tartibdagi xususiy tadbirkor. Ularning tashkiliy asoslari va bir-biridan farqi. 

3-mavzu: Aksiyadorlik jamiyati. (1 soat)

Aksiyadorlik jamiyatining tashkiliy tuzilmasi. Ochiq va yopiq turdagi aksiyadorlik jamiyati. Oddiy va imtiyozli aksiyalar. Aksiyaning nominal qiymati va kursi.
4-mavzu: Firma tashkil qilish. (1 soat)

Firma nizomi va ta’sis shartnomasi. Firma ochishning tashkiliy yo‘l-yo‘riqlari. Firmaning taniqlilik belgilari. O‘zbekistonda tadbirkorlik faoliyati bilan shug‘ullanishning huquqiy asoslari.

5-mavzu: Firma mablag‘lari va xarajatlari. (1 soat)

Firma mablag‘lari. Asosiy va aylanma mablag‘lar. Amortizatsiya va amortizatsiya ajratmasi. Moliyaviy mablag‘ manbalari. Firmaning umumiy xarajatlari. Doimiy va o‘zgaruvchan xarajatlar. O‘rtacha xarajat. Mahsulotning tannarxi, ishlab chiqarish narxi. 

6-mavzu: Yalpi daromad, foyda va zarar. (1 soat)

Korxona daromadi. Korxona foydasi va zarari. Foydaning ahamiyati va uni oshirish usullari.

7-mavzu: Iqtisodiy faoliyat tahlili. (1 soat)

Firma faoliyatining moliyaviy tahlili. Sof foyda, foydaning nominal va real qiymatini aniqlash, samaradorlik, bankrotlik, firmani tugatish. O‘zbekiston Respublikasining “Bankrotlik to‘g‘risida”gi qonuni.

8-mavzu: Firmani boshqarish – menejment. (1 soat)

Menejment va uning mazmuni. Menejerning vazifalari. Firmaning boshqaruv tuzilmalari. Boshqaruv uslublari.

9-mavzu: Marketing. (1 soat)

Marketing tushunchasi. Marketing tadqiqotlari. Tovarni sotish yo‘llari va narxlar.

Amaliy mashg‘ulot: (1 soat)
10-mavzu: Ishlab chiqarish va ekologiya. (1 soat)

Ishlab chiqarish. Ekologik muammolar va ularning kelib chiqish sabablari. Ekologiya va iqtisodiyot orasidagi munosabatlar. Atrof-muhitning ifloslanishi. Atrof-muhit ifloslanishini nazorat qilish. O‘zbekistonda ekologik muammolar va ularning yechimi. 
II BOB. DAVLAT VA IQTISODIYOT
(4 soat)
11-mavzu: Davlatning iqtisodiy vazifalari. (1 soat).

Davlatning asosiy iqtisodiy va ijtimoiy maqsadlari. Bozorning noqobilligi. Davlatning  iqtisodiy vazifalari. 

12-mavzu: Davlat byudjeti. (1 soat).
Davlat byudjeti. Davlat byudjetining daromad va xarajat qismlari. Davlat byudjeti  kamomadi va profitsiti.
13-mavzu: Bank tizimi. (1 soat).

Banklarning paydo bo‘lish tarixi. O‘zbekistonning bank tizimi. Markaziy bank va tijorat banklari. Bank krediti, kredit foizi, foiz stavkasi.

14-mavzu: Davlatning iqtisodiy siyosati. (1 soat)

Davlatning iqtisodiy siyosati. Davlatning byudjet-soliq siyosati. Davlatning pul-kredit siyosati. Kredit foiz stavkasi va pul massasi. Bank zaxira normasi va zaxira mablag‘i.

Takrorlash: (1 soat)

III BOB. SOLIQ TURLARI
 (4 soat) 
15-mavzu: Daromad solig‘i. (1 soat)
Jismoniy shaxslardan undiriladigan daromad solig‘i. Daromad solig‘ini hisoblash. Yuridik  shaxslardan undiriladigan daromad solig‘i.

16-mavzu: Mol-mulk solig‘i. (1 soat)

Mol-mulk solig‘i. Jismoniy shaxslardan olinadigan  mol-mulk solig‘i stavkasi. Yuridik shaxslardan olinadigan mol-mulk solig‘i. Mol-mulk solig‘i stavkasi. Mol-mulk solig‘idan  imtiyozlar. Mol-mulk solig‘i obyekti va subyektlari.

17-mavzu: Yer solig‘i. (1 soat)

Yer solig‘i. Jismoniy shaxslardan olinadigan yer solig‘i stavkasi. Yuridik shaxslardan olinadigan yer solig‘i. Yer solig‘i stavkasi. Yer solig‘idan imtiyozlar. Yer solig‘i obyekti va subyektlari. 

18-mavzu: Aksiz va qo‘shilgan qiymat solig‘i. (1 soat).

Aksiz solig‘i. Aksiz solinadigan tovarlar. Aksiz solig‘i obyekti. Qo‘shilgan qiymat solig‘i. Qo‘shilgan qiymat solig‘i obyekti. Qo‘shilgan qiymat solig‘i stavkasi. Qo‘shilgan qiymat solig‘ini hisoblash formulasi.

IV BOB. IQTISODIY O‘SISH
(3 soat)
19-mavzu: Asosiy makroiqtisodiy ko‘rsatkichlar. (1 soat)
Yalpi ichki mahsulot. Yalpi milliy mahsulot. Sof ichki mahsulot. Milliy daromad. Aholi jon boshiga to‘g‘ri  keladigan yalpi ichki mahsulot (yalpi milliy mahsulot). 

20-mavzu: Iqtisodiy o‘sish va rivojlanish. (1 soat)

Real va nominal qiymatlar. Iqtisodiy davr. Iqtisodiy o‘sish. Iqtisodiy rivojlangan va rivojlanayotgan davlatlar. Aholining turmush darajasi. 

21-mavzu: O‘zbekiston Respublikasining iqtisodiy salohiyati. (1 soat)
O‘zbekiston Respublikasining iqtisodiy salohiyati: yer maydoni, aholisi, tabiiy resurslari, sanoati, qishloq xo‘jaligi.
V BOB. INFLYATSIYA VA ISHSIZLIK 
(4 soat)
22-mavzu: Inflyatsiya va uning turlari. (1 soat)

Muomaladagi pul miqdori. Pul massasi. Pulning aylanish tezligi. Fisher tenglamasi. Inflyatsiya. Inflyatsiyaning kelib chiqish sabablari.

23-mavzu: Inflyatsiya oqibatlari. (1 soat)

Inflyatsiya darajalari. Giperinflyatsiya. Inflyatsiyaga qarshi choralar. 
24-mavzu: Ishchi kuchi bozori va ishsizlik. (1 soat)

Ishchi kuchi bozori. Ish haqi va uning  miqdori. Ish haqining bir xil emasligi. Ishsizlik va uning turlari. Ishsizlik darajasi va uni hisoblash.

25-mavzu: Ijtimoiy himoya vositalari. (1 soat)

Ishsizlik oqibatlari. Mehnat birjalari. Kasaba uyushmalari. Tabiiy ishsizlik va to‘la bandlik. Ijtimoiy himoya vositalari. 
VI BOB. JAHON IQTISODIYOTI 
(5 soat)
26-mavzu: Xalqaro savdo. (1 soat)
Jahon iqtisodiyoti bozori va uning ishtirokchilari. Resurslarning notekis taqsimlanishi. Mutlaq ustunlik nazariyasi. Nisbiy ustunlik nazariyasi. Import. Eksport. Savdo balansi.

27-mavzu: Xalqaro iqtisodiy munosabatlar. (1 soat)
Tashqi savdoga to‘siqlar. Bojxona boji. Kvota. Tashqi savdo litsenziyasi. Proteksionizm. Tashqi savdoni erkinlashtirish. Xalqaro savdo tashkilotlari. O‘zbekiston Respublikasi va Koreya Respublikasining iqtisodiy munosabatlari.

28-mavzu: Valyuta kursi. (1 soat)

Valyuta bozori. Valyuta kursi. Valyuta kursini aniqlash. Valyuta kursining o‘zgarishi. 

29-mavzu: Jahon iqtisodiyoti  muammolari. (1 soat)

Yer yuzida tinchlikni saqlash. Atrof-muhitning ifloslanishi. Xomashyo va energiya tanqisligi. Iqtisodiy rivojlanishning notekisligi. Oziq-ovqat tanqisligi, ochlik va qashshoqlik. Jahon iqtisodiyotining  turli  inqirozlarga moyilligi.
30-mavzu: Jahon moliyaviy-iqtisodiy inqirozi. (1 soat)

Jahon moliyaviy-iqtisodiy inqirozining kelib chiqish sabablari. Jahon moliyaviy-iqtisodiy inqirozi oqibatlari. Inqirozning O‘zbekiston iqtisodiyotiga ta’siri. Inqirozni bartaraf etish yo‘llari va choralari.

Takrorlash: (1 soat)
Mavzularni o‘rganish uchun – 30 soat
Nazorat ishi uchun – 1 soat
Takrorlash uchun – 2 soat
Amaliy mashg‘ulot – 1 soat
O‘quvchilarda shakllangan fanga oid kompetensiyalar elementlari:

Iqtisodiy savodxonlik  kompetensiyasi:
– Biznes g‘oya, biznes reja, firmalar va ularning turlari, ekologik muammolarni iqtisodiyotga ta’siri, davlat byudjeti, daromad va xarajat, O‘zbekistonning  bank tizimi, jismoniy va yuridik shaxs, mol-mulk solig‘i va uning stavkasi, yalpi ichki mahsulot, yalpi milliy mahsulot, import, eksport, mahsulotning  tannarxi, bankrotlik va uning sabablari, foyda, inflyatsiya, aksiya, aksiyadorlik, valyuta kursining o‘zgarishi haqida ma’lumot bera oladi;
– aylanma mablag‘, amortizatsiya jamg‘armasi, doimiy o‘zgaruvchan xarajatlar, yalpi daromad, foyda va zarar, samaradorlik, kredit foizi va stavkasi, daromad solig‘i formulalarini biladi; 
– asosiy  milliy  va  xalqaro darajadagi iqtisodiy ko‘rsatkichlarni tahlil qilishda modellar, diagrammalar, jadvallar, chizmalar, iqtisodiy xaritalar kabi iqtisodiy tahlil vositalaridan o‘rinli foydalana oladi;

– iqtisodiy ta’limga oid bilimlarini boshqa fanlar bilan bog‘lay oladi.

Iqtisodiy madaniyatga ega bo‘lish  kompetensiyasi:

– o‘z ixtiyoridagi iqtisodiy resurslarga maqbul ravishda egalik qiladi, ulardan samarali foydalanadi va tasarruf eta oladi;

– ijtimoiy ne’matlarga tejamkor va oqilona munosabatda bo‘ladi;

– iqtisodiy faoliyati jarayonida ekologiya va atrof-muhit muhofazasiga ustuvor munosabatda bo‘ladi;

– iste’molchi huquqlari, burchlari va majburiyatlarini biladi va ularga amal qiladi;

– shaxsiy iqtisodiy manfaatlarini jamiyat manfaatlari bilan uyg‘unlikda ro‘yobga chiqarish usul va vositalarini biladi;

– mavjud  iqtisodiy va ta’limiy vaziyatlarni  to‘g‘ri  baholay oladi, eng maqbul yechim topa biladi;

– iqtisodiy munosabatlarga amaldagi qonunchilik doirasida kirisha oladi.

O‘quvchilarda shakllantiriladigan tayanch kompetensiyalar elementlari:
Kommunikativ kompetensiya:

– o‘zaro muloqotda muomala madaniyatiga amal qiladi;

– o‘z pozitsiyasini himoya qila oladi;

– iqtisodiy bilim asoslariga oid umum tomonidan qabul qilingan iqtisodiy atamalar mazmunini biladi; 

– iqtisodiy ta’limga oid tushunchalarni gapira oladi.

Axborot bilan ishlash kompetensiyasi:

– mavjud axborot manbalaridan iqtisodiyotga oid ma’lumotlarni topa oladi;

– statistik ma’lumotlar asosida iqtisodiy grafiklar, diagrammalar, jadvallar, chizmalarni tayyorlay oladi;

– tovarning shtirx kodini o‘qiy oladi.

O‘zini o‘zi rivojlantirish kompetensiyasi:

– halollik, to‘g‘rilik, tejamkorlik kabi sifatlarga ega bo‘ladi;

– kognitivlik ko‘nikmalarini va hayotiy tajribani  mustaqil  ravishda muntazam oshirib boradi;

– o‘z  xatti-harakatini muqobil baholaydi va mustaqil iqtisodiy qaror qabul qila oladi.
Ijtimoiy faol fuqarolik kompetensiyasi:

– xaridor, mijoz bilan faoliyat yurita oladi;

– ta’lim jarayonida faol ishtirok eta oladi;

– ta’lim muassasasi jihozlariga, moddiy va ma’naviy, tabiiy resurslarga oqilona munosabatda bo‘la oladi.

Milliy va umummadaniy kompetensiyasi:
– ta’lim muassasasida hamda jamiyatda o‘rnatilgan odob-axloq qoidalariga rioya qiladi.

Matematik savodxonlik, fan va texnika yangiliklaridan xabardor bo‘lish hamda foydalanish kompetensiyasi:

– shaxsiy, oilaviy, kasbiy va iqtisodiy rejalarini tuza oladi;

– ijtimoiy va iqtisodiy munosabatlarda hisob-kitob bilan ish yuritadi;

– iqtisodiy jadvallar, grafiklar, diagramma, chizma va modellarni o‘qiy oladi.

